Жамиятнинг 2020 йил 9 ойликда бизнес-режасини бажарилиши ҳамда жамиятда олиб борилган ишлар бўйича жамият бошқаруви раисининг 
Ҳ И С О Б О Т И.
“Андижон биокимё заводи” АЖ 2020 йил 9 ойлик давомида 105 млрд. 
923 млн. 316 минг сўмлик товар махсулотлари ишлаб чиқарилиши режалаштирилган бўлиб, 124 млрд. 821 млн. 870 минг сўмлик махсулот ишлаб чиқарилди ва режа 117,8 фоизга бажарилди.

Озуқали этил спирти ишлаб чиқариш режаси 920,0 минг далл белгиланган бўлиб, ҳақиқатда 993,39 минг даллга бажарилди ёки режага нисбатан 108,0 фоиз миқдорида ишлаб чиқарилди.

Жамият 2020 йил 9 ойи давомида спирт ишлаб чиқариш бўйича қувватлардан фойдаланиш коэффиценти 74,9 фоизни ташкил этди.

Жамиятнинг 2020 йил 9 ойи давомида олинган соф фойдаси 4 млрд.
649 млн.518 минг сўмни ташкил этган бўлиб, бизнес режада 3 млрд. 809 млн. 394 минг сўм этиб белгиланган ва бизнес режа 122,1 фоизга бажарилди. 

Меҳнат унумдорлигидан фойдаланиш режада 264 млн. 808 минг сўмни ташкил этиб, ҳақиқатда 309 млн. 732 минг сўмни яни бизнес режа 117,0 фоизга бажарилди.


Ўзбекистон Республикаси Президентининг 2016 йил 22 декабрдаги  
ПҚ-2692 сонли қарорининг 3-иловасида келтирилган маънан ва жисмонан эскирган ускуналарни янгисига алмаштириш бўйича тасдиқланган манзилли  рўйхат жадвалига асосан жамиятда 2020 йилнинг шу кунига қадар қуйидаги ишлар амалга оширилди.


Жумладан; Россия Федерациясининг “Ивантеевка” шахрида жойлашган “СОВОКРИМ” МЧЖ билан 2020 йил 03 февралда умумий қиймати 5 млн.263 минг 480 рублни ташкил этган № 7/20-сонли ускуналарни етказиб бериш шартномаси имзоланган.


Шарнома шартларига асосан жорий йилнинг апрел ойида жамиятга 
2 дона ММ-140 русумли дон майдалаш машиналари, 2 дона МСС-2 русумли дон таркибидаги металларни ушлаб қолувчи магнит сепараторлари, 2 дона  дон сарфини белгиланган меъёрда таъминлаб берувчи ПВ-20 русумли питателлар ва 4 дона замонавий ФКЦ/Л 6.20 русумли чанг ушлаб қолувчи фильтрлар келтирилди.  


Бугунги кунда келтирилган ускуна ва жихозларни ўрнатиш учун жойлар тайёрланиб, монтаж ишлари олиб борилмоқда. 


Шартнома шартларига асосан ускуналарни ишга тушириш етказиб берувчи ташкилотнинг мутахассислари билан биргаликда амалга ошириш кўзда тутилган. 


Бутун жахонда Коронавирус (COVID-19) пандемияси даврига карантин жорий этилганлиги муносабати билан юқорида келтирилган ускуна ва жихозларни созлаш ва ишга тушириш бўйича Россия Федерациясидан мутахассисларнинг келиши қийинлашмоқда.
Шунингдек,  “Андижон биокимё заводи ” АЖ да  2020-2022 йилларда инвестицион лойихаларни устидан олиб борилаётган ва режалаштирилаётган ишлар тўғрисида қуйидагиларни маълум қилмоқчиман:


1. Ўзбекистон Республикаси Вазирлар Махкамасининг 08.02.2020 йилдаги № 60-сонли фармойиши ва Ўзбекистон Республикаси Президентининг 2020 йилдаги 23 июлдаги ПҚ-4787 сонли қарорига асосан тузилиб, 2020 йил 10 августда тасдиқланган манзилли рўйхатда кўрсатиб ўтилган лойихани амалда бажарилишини таъминлаш мақсадида суткасига 7,2 тонна этилацетат махсулоти ишлаб чиқарувчи қурилма ўрнатиш (илова қилинади) учун жамиятда бино (эски углекислота цехи) ажратилиб, хозирда бинони тозалаш ва тайёрлаш ишлари амалга оширилмоқда.
Лойиханинг умумий қиймати 1 миллион АҚШ долларини ташкил этиб, бундан қурилма учун 800000 АҚШ доллари, бинони таъмирлаш ва қўшимча харажатлар учун 200000 АҚШ доллари эквивалентига тенг маблағлар сарфлаш режалаштирилган.


Қурилмани сотиб олиш 800000 АҚШ доллари “Ўзсаноатқурилишбанк” АТБ кредитлари хисобидан амалга оширилади. 200000 АҚШ доллари эквивалентига тенг маблағлар жамиятнинг ўз хисобидан амалга оширилади.


Қурилмани сотиб олиш учун 2018 йил 9 апрел кунги “Давлат харидлари” тўғрисидаги №-472-сонли Ўзбекистон Республикаси Қонуни талабларидан келиб чиқиб хамда Ўзбекистон Республикаси Президентининг 2018 йил 20 феврал даги “лойиҳа олди, лойиҳа, тендер ҳужжатлари ва контрактларни экспертизадан ўтказиш тартибини такомиллаштириш чора-тадбирлари тўғрисида”ги ПҚ-3550 сонли қарорига асосан тендер ўтказиш бўйича барча тегишли хужжатлар тайёрланиб Ўзбекистон Республикаси “Иқтисодий тараққиёт ва камбағалликни қисқартириш” Вазирлиги хузуридаги “Лойихалар ва импорт контрактларни комплекс экспертиза қилиш маркази”  Давлат унитар корхонасига топширилди.

2020 йил  16 октябр санасида № 14-01-8-1/5134-сонли тендер ўтказиш учун марказнинг ижобий хати олинди.

Хозирда тендер иштирокчилари учун тегишли сайтга тендер савдолари-да қатнашиш учун таклиф берилиб, киритилди.


Ушбу лойиха амалга оширилгандан сўнг 50 нафар ишчи-ходимлар учун иш ўринлари яратилади.


2. Жамиятимизда мавжуд (эски тамбов спирт ишлаб чиқариш) биносига суткасига 150 тонна буғдойдан ун ишлаб чиқариш тегирмонини сотиб олиб ўрнатиш лойихаси режалаштирилган. Бугунги кун холатига ушбу бинодан 18х36 метр 4 қаватли бино қисми ажратилиб, эски ускуналар тегишли тартибда демонтаж қилинмоқда.


Бинонинг архитектура тузилиши бўйича ун ишлаб чиқариш ускунала-рини ўрнатиш ва жойлаштириш учун етарли шарт-шароитлар мавжуд бўлиб, бинога қўшимча қурилишларни амалга ошириш шарт эмас.

Масалан, дон сақлаш элеватори бино ёнида жойлашган, керакли сиғимдаги дон бункерлари мавжуд, бинода етарли қувватда электроэнергия подстанцияси мавжуд.

Ушбу лойихани амалга оширишдан асосий мақсад замонавий ускуналарни ўрнатган холда сифатли ун махсулотлари ишлаб чиқариш хамда 100 нафар ишчи-ходимларга ишчи ўрин яратилади.

